
Recomendación ao Concello de Taboada de dar acceso á reclamante ao expediente en 
relación ás obras realizadas así como á subvención nominativa concedida para as mesmas 

 
 

 
 

 
Santiago de Compostela, 9 de decembro de 2025 

 
 

Sr. alcalde: 

Ante esta institución, mediante escrito de queixa, compareceu solicitando a nosa 
intervención don XXX en relación ao non acceso a información sobre a reforma dun inmoble 
dese municipio. 

                                               ANTECEDENTES                            

No seu escrito indícanos a negativa a o acceso de información de carácter público por parte 
dese Concello sobre licenza para obra de rehabilitación do inmoble que linda co solar 
municipal. 

O promotor da queixa aporta copia dos escritos presentados ante ese concello en datas do 
10/10/2024 (Núm. Rexistro 2024-E-RC-2329) e 22/05/2025 (Núm. Rexistro 2025-E-RC-924)  

Ante iso requirimos informe a esa Administración, que nola remitiu indicando o seguinte: 

1.- En relación con LA OBRA DE REHABILITACION DE LA VIVIENDA QUE LINDA CON PARCELA 
DEL CONCELLO, cuya Refer. Catastral es 1502102PH0310S0001YS, su propietario, [..], con 
registro de entrada 2019-E-RC-2439 de fecha 30/12/2019, ha presentado Declaración 
Responsable para la Reparación da Cuberta da casa XXX, [..], sustituyendo tejas y maderas 
deterioradas, y además para el encintado de muros interiores de la casa, siendo la superficie 
aproximada de la cubierta de la casa de 110 m2. 

Con fecha 20/01/2020, se hizo Informe favorable sobre las obras menores solicitadas, que 
obra en el expediente. 

Expediente: B.4.Q/7769/25 

2.- Dicho lo que antecede, y teniendo en cuenta que verbalmente XXX me 
comentó que se había instalado una Chimenea en el solar del Concello con Referencia 
Catastral 1502101PH0310S0001BS, por lo que realicé la correspondiente inspección ocular de 
los hechos referidos y he podido constatar que efectivamente: sobre la Parcela propiedad del 
Concello se ha instalado una chimenea de acero inoxidable que sobresale del muro Norte de 
la casa con Refer. Catastral 1502102PH0310S0001YS [..], invadiendo la Parcela del Concello 
que lo es por compra de la casa que en el mismo había, y que posteriormente el mismo 
Concello la demolió con el fin de incorporar el suelo ocupado por la casa para el vial 
Municipal, dado que la superficie del mismo no reunía las condiciones urbanísticas para su 
uso como solar edificable. 

Se adjunta foto 

3.- [..] la Declaración de obras menores presentada por el propietario de la casa, no ampara 
la ejecución de la instalación exterior de la Chimenea, por lo que entiendo que por parte del 
Concello procede iniciar expediente de reposición de l legalidad urbanística sobre la misma. 

4.- La acometida eléctrica de la edificación con Refer. Catastral 1502102PH0310S0001YS 
propiedad de XXX dispone de Proyecto y de licencia municipal solicitada por UNIÓN FENOSA 
DISTRIBUCIÓN ELECTRICIDAD S.A. 

 

Porén, dado que no documento remitido a esta institución non se aclaraban algunhas 
cuestións, requririuse ampliación de informe en concreto sobre: 

- Si por parte do Concello se procedera a abrir o antedito expediente de reposición da 
legalidade 

- Si se informara ao reclamante deste expediente ou, cando menos, si se dera resposta 
a algún dos seus escritos. 

 

Con data 26/11/2025 rexistrouse nesta institución novo infome municipal indicando o 
seguinte: 

[..] Que a fecha de hoy, aún no se abrió expediente de reposición da legalidade en relación 
con el Expediente B.4.Q/7769/25. 

ANÁLISE 

Á vista do contido do escrito de queixa, da documentación achegada pola persoa que 
promoveu este expediente e do que se manifesta no informe da Administración, é preciso 
facer as seguintes consideracións: 

PRIMEIRA. A queixa trae causa da non resposta e non acceso a unha información urbanística 
requirida polo reclamante en relación a unhas obras que poderían non terse axustado á 
autorización municipal. No seu primeiro informe o Concello de Taboada indica que, 
efectivamente, hai algunha actuación que non se axusta á comunicación previa presentada 
polo titular das obras e que cómpre, polo tanto, incoar un expediente de reposición da 
legalidade. 

Na data do segundo informe non se tiña iniciado expedietne algún. Non se informou a esta 
institución en relación á posta a disposición do reclamante da información urbanística para a 
cal solicitou acceso. A este respecto cómpre subliñar que se tramitou, ao tempo, unha 
reclamación diante da Comisión da Transparencia que foi obxecto de resolución remitida xa 
a esa Administración. 

SEGUNDA. De acordo co disposto no artigo 371 do Decreto 143/2016, de 22 de setembro, 
polo que se aproba o regulamento da Lei 2/2016, de 10 de febreiro, do solo de Galicia, os 
concellos, teñen entre as súas competencias a do exercicio da actividade administrativa 
relativa á protección da legalidade urbanística, que comprende, entre outras funcións, a de 
inspeccionar as obras, edificacións e usos do solo para comprobar o cumprimento da 
legalidade urbanística, constatar e denunciar todas as anomalías que se observen, informar 
sobre a adopción de medidas cautelares, correctivas e sancionadoras que se consideren 
convenientes para o mantemento da disciplina urbanística e adoptar as medidas necesarias 
para a restauración da orde urbanística vulnerada e repoñer os bens afectados ao estado 
anterior á produción da situación ilegal. 

A competencia administrativa é o conxunto de atribucións que se asignan aos diferentes 
órganos administrativos e son o ámbito dentro do cal estes poden desenvolverse e 
pronunciar os seus actos. A competencia supón, por tanto, unha habilitación previa e 
necesaria para que a entidade ou o órgano poida actuar validamente, consonte o 
establecido nunha norma. 

Consonte o disposto no artigo 8 da Lei 40/2015, do 1 de outubro, de Réxime Xurídico do 
Sector Público, a competencia ten carácter irrenunciable e debe ser exercida polos órganos 
administrativos que a teñan atribuída como propia. 

TERCEIRA. Segundo se expón no escrito de queixa e se deriva do contido do informe 
municipal, o denunciante dirixiuse en distintas datas a esa administración, tanto por escrito 
como verbalmente,  poñendo en coñecemento a realización de obras que carecían de 
autorización e afectaban a unha parcela de propiedade pública. Así mesmo solicitou acceso 
ao expediente; non obtivo resposta nin consta nesta institución que se lle dera acceso á 
documentación. 

 A este respecto cómpre lembrar que o marco xurídico vixente configura un sistema de 
garantías do cidadán na súa relación coa Administración que descansa sobre mecanismos de 
participación dos cidadáns, cuxa finalidade responde a facer compatible a actuación eficaz 
da Administración co exercicio  dos dereitos dos cidadáns e, en consecuencia, ese sistema 
debe responder á súa propia natureza garantista, o que conleva a necesidade de resolver 
expresamente, como regra xeral, as solicitudes e recursos que se formulen e que esa 
resolución estea motivada e notificada aos interesados con indicación de si é ou non 
definitiva na vía administrativa e recursos e prazos que procedan para interpoñelos. 

O artigo 103.1 da Constitución Española esixe das Administracións Públicas que se cumpran 
razoablemente as expectativas que a sociedade lexitimamente lle demanda, entre elas, o 
deber da Administración de resolver expresamente as peticións e reclamacións que lle 
presenten os particulares, xa que o coñecemento cabal polo administrado da 
fundamentación das resolucións administrativas, constitúe un presuposto inescusable para 
unha adecuada defensa dos seus dereitos e intereses lexítimos. 

O artigo 41 da Carta dos Dereitos Fundamentais da Unión Europea, establece que toda 
persoa ten dereito a que as institucións, órganos e organismos da Unión traten os seus 
asuntos imparcial e equitativamente e dentro dun prazo razoable, polo que as 
Administracións deben dar resposta no marco do dereito a unha boa administración, ás 
solicitudes dos interesados.  

CUARTA. Finalmente, cómpre lembrar que o artigo 12 da Lei 19/2013, do 9 de decembro, de 
transparencia, acceso á información pública e bo goberno dispón que as persoas teñen 
dereito a acceder á información pública, nos termos previstos no artigo 105.b) da 
Constitución Española, desenvolvidos por esta Lei. 

Pola súa banda, a Lei 1/2016, do 18 de xaneiro, de transparencia e bo goberno de Galicia, 
recoñece no seu artigo 24 o dereito de todas as persoas a acceder á información pública, 
entendida esta como os contidos ou documentos, calquera que sexa o seu formato ou 
soporte, que consten en poder dalgún dos suxeitos incluídos no ámbito de aplicación desta 

lei e que fosen elaborados ou adquiridos en exercicio das súas funcións, do mesmo xeito que 
a definición contida no artigo 13 da Lei estatal 19/2013 que ten carácter básico.  

O concepto de información pública e o dereito de acceso á mesma configúranse de forma 
ampla tanto na normativa autonómica como na estatal. Os titulares do dereito son todas as 
persoas, sen que o solicitante estea obrigado a motivar a súa solicitude de acceso á 
información (art. 26.4 Lei 1/2016, do 18 de xaneiro). 

 

 

 

CONCLUSIÓN 

Por todo o anterior, considerase necesario, en aplicación do disposto no artigo 32.1 da Lei 
6/1984, do 5 de xuño, do Valedor do Pobo, facer chegar a ese Concello a seguinte 
recomendación: 

Dar acceso á reclamante ao expediente en relación ás obras realizadas así como á 
subvención nominativa concedida para as mesmas 

Agradézolle de antemán a acollida ao manifestado nesta resolución da Valedora do Pobo, e 
recórdolle a necesidade de que no prazo dun mes (art. 32.2), dea conta a esta Institución da 
aceptación da resolución formulada, de ser o caso, e das medidas adoptadas para darlle 
efectividade, tamén se é o caso. 

Ademais, facémoslle saber que, en aplicación do principio de transparencia, a partir da 
semana seguinte á data na que se ditou a presente resolución, esta se incluirá na páxina web 
da institución.  

O principio de publicidade das resolucións desta institución refórzase no artigo 37 da Lei 
6/1984, cando prevé que a Valedora do Pobo, no seu informe anual ao Parlamento de 
Galicia, dará conta do número e tipos de queixa presentadas; daquelas que foron rexeitadas 
e as súas causas, así como das que foron obxecto de investigación e o seu resultado, con 
especificación das suxestións ou recomendacións admitidas pola administración pública 
galega. 

Saúdoo atentamente. 

María Dolores Fernández Galiño 
Valedora do Pobo (en funcións) 
 

 


